Туган авылым кебек
Тузлыкуш,  күңелгә  якынсың,
Туган авылым кебек.
Каршылыйсың, барып чыксам,
Туган кызыңдай күреп.
270!
Гомерең
Һич заяга үтмәгән.
Назлы җылы  кочагыңда
Кемнәр генә үсмәгән!
Булды, газиз балаларың
Яуда башларын салды.
Ил күргәннең  барсын күрдең,
Сабырҗан  булып калдың.
[bookmark: _GoBack]Горурлык -  наркомың,  җырчың,
Табиб, галим, язучың…
Һәр балаң өчен җан аткан
Син изге укытучы.
Үзең ямьле, суың  тәмле,
Бер ягыңда Өсәнең;
Тауларың – чишмәләр иле – 
Туган якның бизәге.
Җил – давылларда сыналган
Мәгърур бер имән кебек,
Торасың җир куенында,
Кайгыртып барсын, күреп.
Тамырың тирән  булганга
Ябалдашың да куе;
Төпле акыл иясе син,
Мәһабәт  төсең – буең.
Түгәрәк имән – Ана син,
Җаның тулы мәрхәмәт.
Үз балаңдай,  йөрәгемдә
Йөртәм сиңа мәхәббәт.

